
Takussutissiaq - ataatsimiinneq ammasoq: 

 

Imm. 01. Oqaluuserisassat akuersissutigineri 

 

Imm. 02. Nioqqutissanik pisinermut sullissinernullu killiffik 

 

Imm. 03. Januaarimi innuttaasunik ataatsimiititsinissamut pilersaarusiorneq 

 

Imm. 04. Innuttaasut suleqatigiissitat suliaanni killiffik ukiullu tullianut kissaatit 

 

Imm. 05.  ataatsimiinnissap tullianut oqaluuserisassatut siunnersuutit 

 

Imm. 06.  Tamalaat. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ataatsimiinneq borgmesterip allaffiani ulloq decembarip aappaani 2019 ingerlanneqassaaq nal. 

16:15 aallartilluni 

Ataatsimiinermi peqataasut: 

 

Hanne Heilmann 

Hans Heilmann 

Josva Lyberth 

Nikolaj Rosing 

Peter Poulsen 

 

Aamma Thomas Berthelsen, Innuttaasut suleqatigiinni siulittaasoq 

 

 

Nalunaaruteqarlutik peqataanngitsut 

 

Nalunaaruteqaratik peqataanngitsut 

 

 

  



Najukkami ataatsimiititaliap 2019-imi decembarip aappaani ataatsimiissimaneranit 

imaqarniliaq, Maniitsoq 

                Qeqqata Kommunia 3 

Imm. 01. Oqaluuserisassat akuersissutigineri 

 

Oqaluuserisassat akuerineqarput. 

 

 

Imm. 02. Nioqqutissanik pisinermut sullissinernullu killiffik 

 

Maria NDO Supply-imit aamma Arctic Import-imit akinik pissarsinikuuvoq, naatsorsuutigisamit 

akisunerulaartunik. 

Arctic Import akikinnerpaasumit neqeroorut Najukkami ataatsimiititaliap tiguniarpaa. 

 

Ungalut pillugit Karl Erik neqeroorutaa Maria-p pissarsiarinikuuvaa. 

 

Radio:  

- Najukkami ataatsimiititaliaq pillugu KNR Radio-mi radiokkut ilanngussassamisk 

suliaqarusunnersoq aperiniarlugu Maria-p Karl Davidsen sianerfigissavaa. 

 

- Maria-p NIPI FM attaviginikuuvaa, taakku sumiiffimmi radiokkut aallakaatitassanik 

suliaqarusupput, aallakaatitsisinnaasullu Johannes Fly-p normua nassiullugu. Maria-p 

sianerfigissavaa toqqaannartumillu isumaqatigiissuteqarfigalugu. 

- Aallakaatitassaq siulleq Najukkami ataatsimiititaliaq sunaanersoq suniarnersorlu pillugit, 

siulittaasumit Josva-mit nalunaarutigineqassaaq. 

Tullinnguuttut toqqaannartuusinnaapput apeqquteqarnissamut periarfissiisut. 

 

- Katersortarfimmi siulersuisut siunissami sumiiffimmi radioqalernissaq pillugu aammattaaq 

oqalupput. 

 

Taamatuttaaq Maria Annersuup eqqaani imaq qaffassinnaaniassammat sapusiamik 

angallattakkamik suliaqartoqarsinnaanersoq misissorpaa.  

 

Imm. 03. Januaarimi innuttaasunik ataatsimiititsinissamut pilersaarusiorneq 

Hans Heilmann aamma Josva Lyberth 2020-mi januaarip qulingiluaani nal. 19.00-21.00 

katersortarfimmik attartorsinnaanermik aammalu inunnut 50-inut kaffinik kaaginik 

inniminniikuupput. 

 

Innuttaasunik ataatsimiititsinermi Innuttaasut suleqatigiit siusinnerusukkut suliniutiginikuusaannik 

aammalu Najukkami ataatsimiititaliap suliniutissaanik ilaatigut ilisarititsinermik imaqassaaq. Peter 

iliveqarfitoqqap assinginik imaqartunik powerpoint atorlugu siusinnerusukkut saqqummiinernik 

atoqqinneqarsinnaasunik pigisaqarpoq. 

 

Januaarip arfernani nivinngarneqartussamik Maria allagartarsualiussaaq. 

Allagartarsuup isikkussaa pillugu Josva Maria-mik isumaqatigiissuteqassaaq. 

Innuttaasunik akissaatikinnerusunillu qammassaaniarluni - eqqugassartalerlugu makitsineq. 

Kaffi, the kaagillu sassaalliutigineqassapput. 

 

Innuttaasunik ataatsimiititsinerup pilersaarusioqqinnissaaq januaarip arfineq-aappaani Borgmesterip 

allaffiani nal. 16.15 ataatsimiinnermi pissaaq. 

 

Imm. 04. Innuttaasut suleqatigiissitat suliaanni killiffik ukiullu tullianut kissaatit 

Innuttaasut suleqatigiit illoqarfimmik kusassaanissamut suleqatigiissitaat sinnerlugu Thomas 

oqalugiassaaq. 

Illoqarfiup kusassarnissaanut suleqatigiissitat illoqarfiup iluani issaartarfinnik inisseerusupput, 

kisianni teknikkimut immikkoortortamik nunaminertamik atugassinneqarnissamik 

isumaqatigiissutinillu pisariaqartitsivoq. Illoqarfiup kusassarneqarnissaanut suleqatigiissitaq 

siusinnerusukkut Pisortaanerup sulisuinut suliniutinut nassuiaammik tunniusssaqarnikuupput, 

kisianni taamanikkulli tusagaqarfigineqarnikuunani. Maria- misissussavaa. 

Najukkami ataatsimiititaliaq Nuummisut issiaartarfinnut nunaminertanik  

aningaasaliisoqarsinnaanera pillugu Takornariaqarnermut ataatsimiititaliamut 

innersuussisinnaassaaq. 

 

Iliveqarfitoqqap eqqaani imermik mingunikumik kuutsitsinermi ajornartorsiut innuttaasut 

suleqatigiit ukkatarivaat, kuussineq ulikkaapoq tamatumalu malitsigaa nunaminertaq qarsutsisarnera 

aammalu taamaattumik ikaarsinnaassagaanni europallinik ilioraasoqartariaqartarpoq.  Innuttaasut 

suleqatigiit ikaartarfiliortoqarnissaa siunnersuutigaat, aamma illoqarfimmut kusassaataasutut 

atorsinnaasoq. 

 

Ajornartorsiummi aaqqqiissutissarsiornissaq pillugu aallaqqaammut Maria Teknikkimut 

avatangiisinullu immikkoortortamut attaveqassaaq aammalu kuuffik eqqakkanik imermik 

milikartitsisunut imaarneqarsinnaanersoq pillugu misissuilluni. 

 

Imm. 05. ataatsimiinnissap tullianut oqaluuserisassatut siunnersuutit 
Ataatsimiinnissap tullianut, annetunerusumik Innuttaasunik ataatsimiititsineq pillugu 

pilersaarusiornissamik tunngajumaartumut aammmattaaq Innuttaasunik suleqatigiinnit Thomas 

aggersarneqassaaq. 

 

Innuttaasut suleqatigiit iliveqarfitoqaq  uillut qaleruaanik allanillu kusassarneqarnissaa kissaatigivaa 

aammalu Innutaasunik ataatsimiititsinermi tamana pillugu Innuttaasut suleqatigiit 

oqaaseqarnissaanut piffissamik Najukkami ataatsimiititaliap tunerusuppai.  

 

Imm. 06. Tamalaat 

Maria siunnersuutigaa, ataatsimiinnissap tulliani Najukkami ataatsimiititaliap isumassarsiat tamaasa 

takussutissiorneqasssasut siunertaq anguneqarsimanersoq qulakkeerniarlugu. 

 

Hans Heilmann aammattaaq siunnersuutigaa siunissami silami juullerpalaatunut amerlanerusunut 

aningaasanik nassaarsinnaanissaq pilllugu Karl Erik oqaloqatigisinnaallugu. 

Ataatsimiinneq nal. 18.05 naammassivoq. 


